
GOUVÈNÈ CUOMO ANONSE OUVÈTI LANSMAN BATO NAN LAKE GEORGE 

ANSANM AVÈK FINISMAN ESPAS PAKIN NAN PLAJ LAKE GEORGE 
 

Pwojè $6.3 Milyon an pral amelyore kalite dlo epi ogmante aksè lwazi 
 
 
Gouvènè Andrew M. Cuomo jodia te anonse finisman yon pwojè $6.3 milyon pou 
modènize Lansman Bato nan lake George ansanm avèk espas pakin nan Plaj Lake 
George, ki konnen tou tankou Plaj Milyon dola. Pwojè a ap amelyore pwoteksyon kalite 
dlo epi ogmante aksè lwazi nan lake la.  
 
“Lake George se yon gwo atou ekonomik pou rejyon an e amelyorasyon sa yo pral 
kenbe Lake la alafwa vyèj ak aksesib pou ane kap vini yo,” Gouvènè Cuomo te deklare. 
“Mwen ankouraje Nouyòkè ansanm avèk vizitè yo pou fè yon vwayaj nan gwo referans 
New York sa, epi eksperimante bote natirèl enkonparab ak opòtinite lwazi pou yo 
menm.”  
 
Finanse grasa NY Works ansanm avèk fon kapital Depatman Konsèvasyon 
Anviwonman Eta, pwojè a gen ladan yon espas pakin ki pave avèk asfalt pèmeyab, 
nouvo enfrastrikti pou jesyon dlo lapli, rekonfigire sikilasyon ak relokalizasyon yon 
lansman bato ki renove. Lansman bato a gen ladan yon enspeksyon bato ak estasyon 
pou lave bato pou anpeche pwopagasyon espès akwatik anvayisan yo.  
 
Komisyonè pa entèrim DEC Marc Gerstman te deklare, “Lake George pandan lontan te 
yon destinasyon ki popilè anpil pou touris ansanm avèk rezidan yo, ki vizite l pandan 
tout ane a pou absòbe bote natirèl li. E sa yo se pa sèlman osijè amelyorasyon estetik, 
men li pral amelyore aksè ak kalite dlo gwo lake sa a.”  
 
Amelyorasyon Lansman Bato: 

• Lansman bato, ki lokalize nan pati lès Kay Plaj Lake George la, gen kapasite 
pou 26 bato enkli remòk machin ak trelè ant wikenn jou Memoryal ak jou 
Travay pandan plaj la ouvè. Pandan rès sezon bato a, lè plaj la fèmen e espas 
pakin ki rezève pou moun ki nan plaj la disponib pou plezansye bato yo e li ka 
akomode 200 bato ak trelè. 

• Lansman bato ki fenk konfigire a pi adapte pou lansman pi gwo bato e li pral 
rete ouvè pandan tout sezon bato a. Lokasyon anvan te pipre plaj la e, pou 
rezon sekirite, pat kapab ouvè lè plaj la te ouvè.  

 
Amelyorasyon nan Wout Plaj la: 
 
Nouvo konsepsyon wout plaj la pi ansekirite pou pyeton yo navige nan zòn lan ak pou 
ale nan plaj la. Anplis, wout la repave avèk asfalt pèmeyab.  

• Yon nouvo chemen plizyè itilizasyon travèse etablisman nan fen pati sid lake la.  
• Karakteristik espas pakin nan ansanm avèk chemen an bay aksè ki pi fasil ak 

pi ansekirite pou moun ki gen andikap yo. 
 
Enfrastrikti dlo lapli ak asfalt enpèmeyab: 

• Itilizasyon asfalt enpèmeyab ak enstalasyon enfrastrikti dlo lapli pwoteje kalite 
dlo lake la sou twonson yon kilomèt long wout la sou litoral pati sid la. Twonson 
wout plaj la sou rivaj lak la te konstwi pou diminye kantite sedimantasyon ak 
polyan kap antre nan lake la, diminye kantite sèl ak sab ki nesesè pou kenbe 
wout yo ansekirite pandan sezon ivè a, epi diminye nan fason ki enpòtan 
frekans ak pwofondè inondasyon nan wout ak espas pakin nan. 

 
Senatè Betty Little te deklare, “Amelyore aksè, konvenyans, estetik ak benefis 
anviwonmantal fè pwojè sa vini yon bèl viktwa pou touris nan Lake George. Tankou 
anpil moun nan zòn sa a, mwen te pasyone pou Wout Plaj anpil fwa pandan ane yo. 
Mwen kontan anpil pou m wè sa li ye jodia konnen kijan li enpòtan pou avni sante lak 
enkwayab sa nan ane kap vini yo.” 
 
Manm asanble Dan Stec te deklare, “Asire sekirite ak amelyore aksè lake la pou 
rezidan ansanm avèk vizitè yo se yon gwo akonplisman e yo pral pwofite pou 
jenerasyon kap vini yo. Pwoteje lake la kont espès anvayisan yo dwe kontinye pou l yon 
priyorite jan li demontre avèk adisyon estasyon pou lave bato a. Mwen ta renmen 
remèsye Gouvènè a ak DEC paske yo te tande kominote a epi travay avèk otorite lokal 
yo pou fini pwojè sa a.” 
 
Sipèvizè Vilaj Lake George Dennis Dickinson te deklare, “Kominote a apresye 
amelyorasyon enpòtan nan Plaj Milyon Dola. Nouvo lansman bato ak espas pakin lan 
se renovasyon enpòtan, epi adapte pou eksperyans vizitè nan bèl Lake sa.” 
 
Majistra Vilaj Lake George Robert Blais te deklare, “Avèk amelyorasyon nan Plaj Milyon 
Dola vizitè yo pral gen yon eksperyans amelyore nan antre Lake George. Rezilta final la 
se yon amelyorasyon enpòtan.” 
 
Konsèy Sipèvizè Konte Warren Kevin Geraghty te deklare, “Konte Warren kontan anpil 
avèk akonplisman ke Gouvènè Cuomo sipòte te pèmèt nan yon plaj Milyon Dola. Tout 
zòn nan vini pi fonksyonèl pou moun ki pral nan plaj la, plezansye bato, ak touris. 
Amelyorasyon yo ta kadre pafètman avèk lòt travay yo ki fèt nan vilaj la. Envestisman 
eta reyèlman fè plaj Milyon dola yon pi gwo atou pou kominote nou yo.” 

“Depatman Konsèvasyon Anviwonman te kolabore avèk siksè avèk kominote Lake 
George pou jere dlo lapli ki jenere nan etablisman sa a avèk asfalt enpèmeyab modèn 
ak enfrastrikti vèt,” te deklare C. Walter Lender, Direktè Egzekitif Asosyasyon Lake 
George. “Envestisman sa ki soti nan ajans eta ap asire pwoteksyon dirab pou Lake 
George ak pi bon ekipman piblik pou rejyon Lake George la.” 
 
“Enplemantasyon eta nan mezi devlopman ki gen fèb enpak enkli revètman pèmeyab 
ak tretman dlo lapli natirèl, esansyèl pou pwoteksyon kalite dlo eksepsyonèl Lake 
George, te deklare Chris Navitsky, Responsab antretyen Lake George. “Dènye aksyon 
sa yo nan Plaj Milyon Dola demontre lidèchip ki nesesè pou fè yon diferans. Responsab 
antretyen Lake George la onorè pou l atribye pèsonèl Gouvènè a avèk Prim pou 
Ekselans ane sa a Irving R. Langmuir nan devlopman ak jerans. Fon pou Lake George 
ak Lake George Waterkeeper pral prezante Prim Irving R. Langmuir pou Ekselans nan 
Devlopman ak Jerans nan reyinyon anyèl yo nan samdi 15 out nan Sant Konferans 
Sagamore, Bolton Landing, NY.” 

